
				இப்பக்கம் மெய்ப்பு பார்க்கப்படவில்லை
திருக்குறள் எளிய உரை பொருள்

.  

100. பண்பு உடைமை (எல்லாரிடமும் பண்போடு நடப்பது)

எண் பதத்தால், எய்தல் எளிது என்ப, யார்மாட்டும். பண்பு உடைமை என்னும் வழக்கு. 99; எல்லாராலும் எளிதில் பார்க்கக் கூடியவராக இருப்பவர், பண்பு உடையவராக வாழக்கூடிய நல்ல வழியை அடைவது எளிது என்று நூலோர் கூறுவர். அன்பு உடைமை, ஆன்ற குடிப்பிறத்தல், இவ் இரண்டும் பண்பு உடைமை என்னும் வழக்கு. 992 அன்பு உடையவராக இருப்பது. உயர்ந்த குடும்பத்தில் பிறப்பது ஆகிய இரண்டும் பண்பு உடையவராக வாழ்வதற்கு உரிய நல்ல வழி.

உறுப்பு ஒத்தல் மக்கள் ஒப்பு அன்றால், வெறுத்தக்க பண்பு ஒத்தல், ஒப்பது ஆம் ஒப்பு. 993 உடம்பால் ஒத்திருப்பதால், மக்களோடு, (ஒருவரோடு ஒருவர்) சமமானவர் அல்லர். குணத்தால், ஒத்திருப்பதே சிறந்த ஒப்பு நோக்குவதற்கு ஏற்றது. நயனொடு நன்றி புரிந்த பயன் உடையார் பண்பு பாராட்டும், உலகு. 994 நியாயத்தையும், நன்மையையும் விரும்பி, பிறருக்குப் பயன்படும்படி வாழும் சான்றோரின் குணத்தை உலகத்தார் போற்றிக் கொண்டாடுவார்கள். நகையுள்ளும் இன்னாது, இகழ்ச்சி, பகையுள்ளும் பண்பு உள, பாடு அறிவார்மாட்டு. 995 விளையாட்டுக்காகிலும், ஒருவரை இகழ்ந்து பேசுவது துன்பம் தரும், பிறர் குணத்தை அறிந்து நடந்து கொள்கின்றவர்கள் பகைவரிடம் கூட நல்ல குணங்களைக் காண்பார்கள்.

